
 

NORMAS DE ORGANIZACIÓN E FUNCIONAMENTO

IES ILLA DE SAN SIMÓN

(adaptación  para o ensino a distancia)

Actualizado en novembro de 2020



O presente  Regulamento  ten  por  obxecto  definir  as  normas  de convivencia  no  noso
centro, que concretan os dereitos e deberes dos alumnos recollidos na Lei 4/2011 de
Convivencia, do 30 de xuño (DOG nº 136, 15 de xullo de 2011) que se concretan no
decreto 8/2015, do 8 de xaneiro, e as correccións aplicables polas condutas contrarias a
ditas normas.

A) Normas de convivencia

1.- PUNTUALIDADE: (idem)

O inicio das clases é ás 9:00 h. Os atrasos serán rexistrados no Xade e comunicados ás
familias diariamente mediante Abalarmobil.  Os atrasos inxustificados, reiterados, serán
considerados como alteración das normas de convivencia e consecuentemente obxecto
de medidas correctoras.

2.- RESPECTO AO NORMAL DESENVOLVEMENTO DAS SESIÓNS LECTIVAS:

a)  O  alumnado  respectará  o  dereito  dos/as  compañeiros/as  a  recibir  a  formación
académica durante as sesións lectivas. Non está permitido interromper as explicacións do
profesorado ou a concentración necesaria para a realización das tarefas que se estimen
oportunas por parte do profesorado. A alteración do normal desenvolvemento das sesións
lectivas será obxecto de amoestación. En caso de reiteración nas actitudes que atentan
contra do dereito á educación e formación dos/as compañeiros/as recorrerase a medidas
máis severas. (idem)

b) Calquera intervención durante o transcurso dunha sesión lectiva debe ir precedida da
correspondente petición de palabra e sempre dentro das normas de respecto que se
debe. (idem)

c) O profesorado, responsable do alumnado durante cada sesión lectiva, ten a autoridade
para determinar a oportunidade ou non para intervir. Ten, igualmente, autoridade para
decidir como resolver unha situación conflitiva ou aprazar para outro momento a decisión.
O PROFESORADO É A MÁXIMA AUTORIDADE DENTRO DA AULA*. (*virtual)

d)  Está  prohibido,  entre  outras  razóns  polo  dereito  á  intimidade  e  por  respecto  aos
membros da comunidade educativa, o uso e exhibición de aparellos de telefonía móbil,
reprodutores  de MP3,  I-Pod,  etc… durante  a  xornada lectiva  e  en calquera  zona do
recinto escolar. Segundo o artigo 11 da Lei de Convivencia, “o profesorado está facultado
para requirir ao alumnado, dentro do recinto escolar e tamén durante a realización de
actividades complementarias e extraescolares, a entrega de calquera obxecto que estea
expresamente  prohibido  polas  normas  do  centro  […]”.  O  alumnado  está  obrigado  á
inmediata entrega do obxecto, que será depositado na dirección do centro, quedando a



disposición da nai, pai ou titor/a legal do alumno/a ao final da xornada. No caso de ser
requirido nese mesmo día (agás o luns pola tarde), darase por entendida unha reiteración
na conduta así como unha falta de respecto a autoridade. Neste caso o móbil tamén será
devolto aos responsables, pero implicará a sanción inmediata de perda de dereito de
asistencia a clase por un período non inferior un día.

(Durante as sesións “online” mediante ordenador é vital manter o mobil apagado ou en
modo avión para non interrumpir as mesmas)

e) Tendo en conta a prohibición anterior, este Centro non se fai responsable do furto,
subtracción ou desaparición destes aparatos. (non procede)

3.- RESPECTO AOS/ÁS COMPAÑEIROS/AS: (idem)

O respecto deberá ser a base das relacións interpersoais e ese respecto incluirá o dereito
a non ser discriminado por ideoloxía, raza, identidade de xénero, discapacidade, relixión
ou calquera outra condición.

Calquera actitude física,  verbal  ou xestual,  contraria aos dereitos dos demais ou que
atente contra da súa dignidade será obxecto de amoestación ou corrección. As medidas
estarán determinadas pola gravidade dos feitos, pero en ningún caso quedarán impunes. 

Inclúense neste apartado as condutas contrarias ás normas realizadas mediante o uso de
medios electrónicos, telemáticos ou tecnolóxicos. En todo caso, a difusión de información
ou  imaxes  que  atenten  contra  calquera  membro  da  comunidade  educativa será
sancionada. 

4.- RESPECTO AO PROFESORADO: (idem)

Segundo a mencionada Lei de Convivencia, no artigo 11, “o profesorado ten a condición
de autoridade pública,  e  os  feitos constatados polo  profesorado teñen presunción de
veracidade”. 

O  profesorado  é  responsable  do  alumnado  durante  a  súa  estancia  no  IES  e
consecuentemente ostenta a máxima autoridade, sen que as súas decisións poidan en
ningún caso atentar contra da dignidade do alumnado nin constituír agresión física ou
psíquica. 

En todo caso, o profesorado que se vexa na necesidade de tomar medidas disciplinarias
con algún/ha alumno/a debe notificar á Xefatura de Estudios dita medida, e sempre ao/á
titor/a. Os feitos e as medidas deben ser comunicadas aos/ás pais/nais ou titores.

Calquera desacordo coas medidas adoptadas polo profesorado debe ser transmitido ao/á
titor/a polo delegado/a. Se a gravidade dos feitos o requirise e a titoría non fose quen de
resolver o conflito, pedirase a intervención do Equipo Directivo.



5.- RESPECTO AO MATERIAL E ÁS INSTALACIÓNS DO CENTRO: (non procede)

O alumnado deberá coidar o mobiliario, o material e as instalacións do centro. Calquera
conduta que supoña dano aos mesmos será corrixida de xeito inmediato, ben mediante a
reparación do dano causado, ben mediante o aboamento dos gastos ocasionados pola
súa reparación (Lei  4/2011: “O alumnado está obrigado a reparar os danos […] ou a
facerse cargo do custo económico da súa reparación”)

6.- RECREO: (Os tempos de lecer serán respetados no ensino a distancia)

As aulas, os corredores, os baños e as escaleiras de incendios, ...  non constitúen zonas
permitidas para estar durante os recreos. Cabe destacar que o corredor da planta baixa
so debe ser utilizado como saída cara a pasarela cuberta e sobre todo os días de chuvia
e nunca como espazo de lecer. 

Non  está  permitido  abandonar  o  recinto  escolar,  agás  autorización  expresa  dalgún
membro do equipo directivo ou acompañado dun familiar maior de idade.

O alumnado, como principal usuario do patio, velará polo seu bo mantemento e a súa
limpeza. Quen non cumpra con esta premisa básica poderá ser sancionado con tarefas
de limpeza do mesmo, ó igual que ocorre no resto do centro.

A biblioteca está a disposición de todo o alumnado durante os recreo agás cando se
organice algunha actividade para un alumnado específico. A utilización da mesma está
supeditada o cumprimento das normas básicas. Durante as horas de clase tamén poderá
ser utilizada baixo a supervisión do profesor/a ou dalgún membro do equipo de biblioteca.

Queda prohibido xogar ás cartas en todo o centro, tanto nos recreos como nas horas de
garda.

7.- SAÍDAS DE CLASE: (non procede)

Durante o transcurso das sesións lectivas o alumnado debe permanecer dentro da súa
aula, a non ser por traslado a unha aula específica (informática, taller, ximnasio, etc.). 

A entrada á cafetería está autorizada só durante o recreo ou cando ou excepcionalmente
cando así o autorice o profesorado.

Como norma xeral, non está permitida a saída aos servizos durante as horas de clase. En
casos especiais, e con autorización do profesorado, acudirase a Secretaría a buscar a
chave.



A utilización dos servizos, agás nos casos indicados, será antes do inicio das clases (da
primeira clase da xornada), durante o recreo ou rematada a xornada lectiva.

8.- COMUNICACIÓN COAS FAMILIAS. PROCEDEMENTO PARA A XUSTIFICACIÓN
DE AUSENCIAS

(Durante o paso ao ensino a distancia e ata ter constancia de que o alumnado está
en condicións de seguir as clases on line, haberá que ter especial consideración
tanto á hora de poñer faltas como na apertura de expedientes de absentismo)

a) As falta de puntualidade ou asistencia deben ser rexistradas no Xade durante a
mesma sesión lectiva na que se produzan as mesmas. As faltas son comunicadas
“inmediatamente” polo sistema “Abalarmobil” ás familias de xeito que un rexistro
posterior podería levar a confusións e malestares innecesarios.

b) Con carácter xeral as faltas deben ser xustificadas polos responsables mediante
a aplicación “Abalarmobil”. Nesta aplicación as familias poden xuntar dixitalmente a
documentación xustificante da ausencia se así o estiman oportuno.

c) Os pais, nais ou titores legais do alumnado son os responsables dos mesmos e
por tal motivo, todas aquelas faltas debidamente xustificadas (en tempo, forma e
motivo da ausencia) serán rexistradas polos titores/as como “xustificadas”. 

d) No caso dunha falta de asistencia motivada polo exercicio do dereito de reunión,
e sempre que se solicite segundo o disposto na lexislación vixente, esta falta será
rexistrada como “xustificada” e non supoñerá medida correctiva nin sanción.

e) Atendendo ó disposto nos puntos c) e d), as faltas de asistencia motivadas por
participación nunha folga serán rexistradas como “non xustificadas”.

f)  Inicio de Protocolo de Absentismo. Causas:

 Se o número de faltas de asistencia sen xustificar do alumnado supera o
10% mensual, é dicir, 13 faltas.

 Se existe unha acumulación excesiva de faltas xustificadas ben en horas
concretas (todos os luns á tarde, todas as primeiras horas, todas as horas
dunha  materia  concreta,  todas  as  horas  de  exames....)  ou  en  horas
continuadas  con  xustificacións  que  fagan  sospeitar  de  deixadez  ou
abandono por parte da familia.

g) No caso de que un alumno/a teña que ausentarse do centro durante a xornada
lectiva,  debera  facelo sempre acompañado dalgún responsable que asinará  no
libro de saídas. Só excepcionalmente e de forma presencial, se poderá solicitar a
saída dun alumno/a do centro se acompañamento dos seus responsables.



h) No caso dunha ausencia prevista e comunicada a priori ó titor/a, este deberá
rexistrala no Xade como xustificada. Deste xeito, o profesorado queda informado e
non se manda aviso ás familias por cada hora de ausencia.

i) As circulares dirixidas ás familias de todo o alumnado ou de grupos concretos
que  non  precisen  de  resposta  asinada  das  familias,  serán  enviadas  mediante
“Abalarmobil”. No caso de circulares con acuse de recibo será enviada por medio
do alumnado.

j) A comunicación dunha falta de conduta será enviada por escrito e por medio do
alumno/a  á  familia.  Esta  comunicación  deberá  entregada  en  xefatura  o  día
seguinte debidamente asinada.

k) A solicitude de cita co titor ou con algún profesor/a debe realizarse mediante
“Abalarmobil” quedando a mesma confirmada cando o profesor/a a acepte.

9.- FOLGA. (idem)

Consultada á inspección educativa e baseándonos na resposta dada o 13 de novembro de 2012 sobre a

posible participación do alumnado nas folgas establécese o seguinte protocolo para as futuras folgas de

estudantes:

(a) O alumnado non ten dereito á folga, reservado aos traballadores.

(b) A inasistencia por motivo da folga será considerada e rexistrada como inxustificada.

(c) O profesorado non está obrigado a modificar as actividades programadas para este/s días.

10.- DEREITO DE REUNIÓN. (idem)

O dereito de reunión do alumnado está reservado os cursos de 3º e 4º da ESO.

Para o exercicio deste dereito no centro débense ter en conta os seguintes aspectos:

(a) Debe tratarse dunha decisión colectiva tomada en xunta de delegados1.

(b) Debe comunicarse á dirección do centro polo menos con 24 horas de antelación.

(c) Debe xustificarse o motivo para a convocatoria da citada reunión, indicándose.

1. Listaxe de participantes.

2. Tema a tratar.

3. Duración estimada.

(d) Unha vez estudada a solicitude por parte do equipo directivo, será este o que determinará se

procede  autorizar  a  inasistencia  a  clase  do  alumnado participante  e  o  horario  e  lugar  para  o

desenvolvemento da reunión no caso de que así se solicite.

(e) O exercicio do dereito de reunión no centro segundo ás normas establecidas non suporá motivo de

falta ou sanción algunha.

(1) Os delegados deberán recoller por escrito o parecer dos seus compañeiros de clase anotando cantos deles están interesados en

exercer o dereito de reunión. 

A Xunta de delegados solicitará permiso para xuntarse nunha aula durante un recreo. 



No caso de acordarse a realización da reunión pasarase o punto 2 (comunicado á directiva) e ós seguintes.

11.- AXENDA: (idem)

Todo o alumnado do 1° e 2º curso deberá contar coa axenda de clase.

É responsabilidade dos pais ou titores legais a revisión da axenda na que constarán as
anotacións do profesorado e mesmo a solicitude de entrevistas persoais ou as  condutas
contrarias ás normas de convivencia, falta de material, deberes ...

B) Conductas contrarias á convivencia escolar e a súa corrección.

Cando  a  gravidade  das  mesmas  sexa  suficientemente  importante,  estas  condutas
deberán ser comunicadas de forma oficial mediante parte disciplinario ás familias (copia
branca), e con copia a xefatura de estudos (copia rosa) para o seu correcto rexistro e
tratamento. 

Se puntualmente o profesor/a estima oportuno que o alumno continúe a sesión fora da
aula  común  e  vixiado  polo  profesorado  de  garda,  isto  suporá  obrigatoriamente  a
comunicación mediante parte disciplinario e  nese caso o alumno/a abandonará sempre a
súa aula co material para poder traballar ata finalizar a sesión. 

Parte disciplinario:

Finalidade: Comunicar á xefatura de estudos, titor/a e familias as faltas de disciplina do
alumnado (interrupcións das clases, faltas de respecto, insultos, agresións ou calquera
outra conduta contraria ás normas de convivencia). 

Non serán motivos de parte disciplinario as faltas de asistencia, de material, tarefas, ...
Estas condutas si poden supoñer faltas leves de conduta e por tanto deben ser anotadas
e corrixidas directamente polo profesorado informando ás familias en primeira instancia e
o/a titor/a no caso de reincidencia. 

Protocolo: O  profesor/a deberá  cubrir   con  claridade  e  coa  maior  premura  posible
(sempre no mesmo día) o parte disciplinario.  Unha vez cuberto entregará a copia en
branco ó alumno/a sancionado/a e a copia rosa en xefatura de estudos.

     O alumno/a deberá devolver en xefatura de estudos o parte debidamente
asinado  por  algún  dos  seus  proxenitores  ou  titores  legais  ó  día  seguinte.
Excepcionalmente e no caso de esquecelo,  poderá ser devolto  ás 09:00 a.m. do día
seguinte. En caso contrario xefatura de estudos porase en contacto coa familia para facer
a comunicación. Isto será un agravante e poderá ser sancionado.

 O  xefe  de  estudos arquivará  as  amoestacións  que  o  alumnado  devolva
asinadas, rexistrará as amoestacións na folla persoal do alumno/a e pasará a copia rosa



ó  titor/a.  Atendendo  o  número  de  partes  disciplinarios  de  cada  alumno/a  e  da  súa
gravidade, xefatura de estudos estudará a conveniencia de medidas correctoras.

Aula de Convivencia: (non procede)

Tendo en conta a falta de espazo físico para unha aula de convivencia e sobre todo a
falta  de  persoal  docente  que  poda  atender  ó  alumnado  que  perde  o  dereito  de
permanencia  na clase  ordinaria,  esta  medida debe  tomarse  forma puntual,  unha  vez
esgotados  todos  os  recursos  na  aula  e  cando  sexa  indispensable  para   o
desenvolvemento das clases. 

Os  protocolos  de  reflexión  atópanse  na  sala  de  profesores  e  serán  entregados  ó
alumnado que sexa expulsado dunha clase. Deben recoller as reflexións dos alumnos/as
sobre  o acontecido na aula  e deberán ser  cubertas de forma honesta e  reflexiva.  O
profesorado de garda ou, na súa ausencia, o equipo directivo ou de orientación axudará ó
alumno/a para que así sexa.

~ 0 ~

A aplicación  de medidas correctoras  farase sempre tendo en conta o establecido  na
mencionada  Lei  4/2011  de  Convivencia,  de  dereitos  e  deberes  dos  alumnos  que  se
concreta no decreto 8/2015 e que distinguen entre condutas  gravemente prexudiciais
para a convivencia no centro e condutas leves contrarias ás normas de convivencia. Os
modelos e protocolos nestes casos son os recollidos no portal de Educonvives.

Decreto 8/2015. (Artigo 33). Clases de condutas contrarias á convivencia

1.   As  condutas  contrarias  á  convivencia,  tipificadas  como  faltas,  clasifícanse  nas
seguintes:

a) Condutas gravemente prexudiciais para a convivencia.

b) Condutas leves contrarias á convivencia.

2. De acordo co establecido no artigo 28 da Lei  4/2011, do 30 de xuño, considérase
acoso escolar calquera forma de vexación ou malos tratos continuados no tempo dun
alumno ou alumna por outro ou outra ou outros, xa sexa de carácter verbal, físico ou
psicolóxico, incluído o illamento ou baleiro social, con independencia do lugar onde se
produza.  Terán  a  mesma  consideración  as  condutas  realizadas  a  través  de  medios
electrónicos, telemáticos ou tecnolóxicos que teñan causa nunha relación que xurda no



ámbito escolar. O acoso escolar terá a consideración de conduta gravemente prexudicial
para a convivencia, consonte o establecido no artigo 38 deste decreto.

3.  Para  o  caso  de  comisión  de  condutas  que  deriven  en  actos  que  puidesen  ser
constitutivos de delito ou falta penal, a dirección do centro, por instancia propia ou de
calquera  membro  da  comunidade  educativa,  deberao  pór  en  coñecemento  da
Administración educativa e dos corpos de seguridade correspondentes, ou do Ministerio
Fiscal,  sen  prexuízo  de  tomar  as  medidas  preventivas  oportunas.  O  modelo  e  o
procedemento  para  trasladar  esa  información  e  coordinar  as  actuación  pertinentes
facilitarase de conformidade co establecido no artigo 28.2 deste decreto.

Decreto 8/2015. (Artigo 34) Gradación das medidas correctoras

Para a gradación das medidas correctoras previstas nos artigos 39 e 43 deste decreto
tomaranse en consideración especialmente os seguintes criterios:

a) O recoñecemento espontáneo do carácter incorrecto da conduta e, de ser o caso, o
cumprimento igualmente espontáneo da obriga de reparar os danos producidos. 

b) A existencia de intencionalidade ou reiteración nas condutas.

c) A difusión por calquera medio, incluídos os electrónicos, telemáticos ou tecnolóxicos,
da conduta, as súas imaxes ou a ofensa.

d) A natureza dos prexuízos causados.

e) O carácter especialmente vulnerable da vítima da conduta, de tratarse dunha alumna
ou  dun  alumno,  en  razón  da  súa  idade,  da  recente  incorporación  ao  centro  ou
calquera  outra circunstancia que se considere propiciadora desta vulnerabilidade.

CONDUTAS GRAVEMENTE PREXUDICIAIS  PARA A CONVIVENCIA NO CENTRO.
DECRETO 8/2015. (ARTIGO 38)

Segundo  o  Artigo  15  da  LEI  4/2011,  considéranse  condutas  gravemente

prexudiciais para a convivencia neste centro educativo: 

a) As agresións físicas ou psíquicas, as inxurias e as ofensas graves, as ameazas e

as coaccións contra os demais membros da comunidade educativa.

b) Os actos de discriminación grave contra membros da comunidade educativa por

razón de nacemento, raza, sexo, orientación sexual, capacidade económica, nivel social,



conviccións  políticas,  morais  ou  relixiosas,  discapacidades  físicas,  sensoriais  ou

psíquicas, ou calquera outra condición ou circunstancia persoal ou social.

c) Os actos individuais ou colectivos de desafío á autoridade do profesorado e ao

persoal de administración e de servizos que constitúan unha indisciplina grave. 

d)  A  gravación,  a  manipulación  e  a  difusión  por  calquera  medio  de  imaxes  ou

informacións que atenten contra o dereito á honra, a dignidade da persoa, a intimidade

persoal e familiar e a propia imaxe dos demais membros da comunidade educativa.

e) As actuacións que constitúan acoso escolar consonte o establecido polo artigo 28

desta lei.

f)  A  suplantación  de  personalidade  en  actos  da  vida  docente  e  a  falsificación,

alteración ou subtracción de documentos académicos.

g) Os danos graves causados de forma intencionada ou por  neglixencia grave ás

instalacións e aos materiais dos centros docentes, incluídos os equipos informáticos e o

software, ou aos bens doutros membros da comunidade educativa ou de terceiros, así

como a súa subtracción.

h) Os actos inxustificados que perturben gravemente o normal desenvolvemento das

actividades do centro, incluídas as de carácter complementario e extraescolar.

i) As actuacións gravemente prexudiciais para a saúde e a integridade persoal dos

membros da comunidade educativa do centro, ou a incitación a elas.

j) Portar calquera obxecto, substancia ou produto gravemente perigoso para a saúde

ou a integridade persoal de calquera membro da comunidade educativa. En todo caso,

reputarase indisciplina grave a resistencia ou a negativa a entregar ditos obxectos a que

se refire o punto terceiro do artigo 11 da Lei  4/2011 cando é requirido para iso polo

profesorado.

k)  A  reiteración,  nun  mesmo  curso  escolar,  de  condutas  leves  contrarias  á

convivencia.

l) O incumprimento das sancións impostas.



MEDIDAS  CORRECTORAS  DAS  CONDUTAS  GRAVEMENTE  PREXUDICIAIS.
DECRETO 8/2015. (ARTIGO 39)

1. As condutas gravemente prexudiciais para a convivencia nos centros docentes poden
ser corrixidas coas seguintes medidas:

(d)  Realización, dentro ou fóra do horario lectivo, de tarefas que contribúan á mellora
e ao desenvolvemento das actividades do centro.

(e) Suspensión  do  dereito  a  participar  nas  actividades  extraescolares  ou
complementarias do centro por un período de entre dúas semanas e un mes.

(f) Cambio de grupo.

(g) Suspensión do dereito  de asistencia a  determinadas clases por  un período de
entre catro días lectivos e dúas semanas. Durante o tempo que dure a suspensión,
o alumnado deberá  realizar  os  deberes  ou  traballos  que  se  determinen  para
evitar  a  interrupción  no  proceso formativo.

(h) Suspensión temporal do dereito de asistencia ao centro por un período de entre
catro días lectivos e un mes. Durante o tempo que dure a suspensión, o alumnado
deberá  realizar  os  deberes  ou  traballos  que  se  determinen  para  evitar  a
interrupción no proceso formativo.

(i) Cambio de centro.

2.  Aquelas  condutas  que  atenten  contra  a  dignidade  persoal  doutros  membros  da
comunidade educativa que teñan como orixe ou consecuencia unha discriminación ou
acoso baseado no xénero, orientación ou identidade sexual, ou unha orixe racial, étnica,
relixiosa, de crenzas ou de discapacidade, ou que se realicen contra o alumnado máis
vulnerable  polas    súas  características  persoais,  sociais  ou    educativas,  terán    a
cualificación de   condutas gravemente prexudiciais e levarán asociadas como medidas
correctoras as establecidas nas alíneas e) ou f) do punto primeiro deste artigo.

CONDUTAS LEVES CONTRARIAS Á CONVIVENCIA. DECRETO 8/2015 (ARTIGO 42)  

Considéranse condutas leves contrarias á  convivencia neste centro educativo: 

a)  As   condutas tipificadas como    agresión, inxuria ou   ofensa na   alínea a),   os

actos    de discriminación  da  alínea  b),  os  actos  de  indisciplina  da  alínea  c),  os

danos  da  alínea  g),  os   actos    inxustificados da   alínea h)  e  as   actuacións

prexudiciais descritas na   alínea i)   do artigo 15 da Lei  4/2011 que non alcancen a

gravidade requirida no dito precepto.



b)  Portar  calquera  obxecto,  substancia  ou  produto  expresamente  prohibido  polas

normas do centro perigoso para a saúde ou a integridade persoal do alumnado ou dos

demais membros da comunidade educativa ou que perturbe o normal desenvolvemento

das  actividades  docentes,  complementarias  ou  extraescolares,  cando  non  constitúa

conduta gravemente prexudicial para a convivencia de acordo coa alínea j) do artigo 15

da Lei 4/2011.

c) A falta    de   asistencia inxustificada á  clase    e  as  faltas    reiteradas de

puntualidade, nos termos establecidos polas normas de convivencia de cada centro.

d)  A  reiterada  asistencia  ao  centro  sen  o  material  e  equipamento  preciso  para

participar activamente no desenvolvemento das clases.

e)   As   demais condutas que   se  tipifiquen como    tales    nas   normas de

convivencia de   cada centro docente.

MEDIDAS CORRECTORAS. DECRETO 8/2015. (ARTIGO 43)

As  condutas  leves  contrarias  á  convivencia  poderán  ser  corrixidas  coas  medidas
correctoras que se enumeran a continuación:

(f) Amoestación privada ou por escrito.

(g) Comparecencia inmediata ante a persoa que ocupe a xefatura de estudos

(h) Realización de traballos específicos en horario lectivo.

(i) Realización,  en  horario  non  lectivo,  de  tarefas  que  contribúan  á  mellora  e
desenvolvemento das actividades do centro.

(j) Suspensión  do  dereito  a  participar  nas  actividades  extraescolares  ou
complementarias do centro por un período de ata dúas semanas. 

(k) Cambio de grupo por un período de ata unha semana.

(l) Suspensión do dereito de asistencia a determinadas clases por un período de ata
tres días lectivos. Durante o tempo que dure a suspensión, o alumnado haberá de
realizar os deberes ou os traballos que se determinen para evitar a interrupción no
proceso formativo.

(m) Suspensión temporal do dereito de asistencia ao centro por un período de
ata tres días lectivos. Durante o tempo que dure a suspensión, o alumnado deberá
realizar os deberes ou traballos que se determinen para evitar a interrupción no
proceso formativo.


